
Nd. 364. Frumvarp til laga [189. mál]
um heimild fyrir ríkisstjórnina til að selja eyðijarðirnar Hellu og Helludal í
Breiðuvíkurhreppi.

Flm.: Sigurður Ágústsson.

1. gr.
Ríkisstjórninni er heimilt að selja Breiðuvíkurhreppi í Snæfellsnessýslu eyði-

jarðirnar Hellu og Helludal fyrir það verð, sem dómkvaddir menn meta eða um
semst.

2. gr.
Lög þessi öðlast þegar gildi.

Greinargerð.

Oddviti hreppsnefndar Breiðuvíkurhrepps hefur með bréfi, dags. 30. jan. s.L,
óskað þess, að ég flytti frv. til l. um heimild fyrir ríkisstjórnina til að selja eyði-
jarðirnar Hellu og Helludal til Breiðuvíkurhrepps. Oddviti hreppsnefndarinnar
tilgreinir meðal annars í bréfi sínu eftirfarandi:

"Breiðvikinga vantar tilf'innanlega sumarhaga fyrir sauðfé, og höfum við i huga
að nota land þessara jarða sem beitiland fyrir sauðfé. Jarðirnar eru komnar í hina
mestu niðurniðslu og eru orðnar sem hvert annað óræktað land. Búið er að rífa
öll hús, sem á jörðunum voru, svo að ekki stendur þar steinn yfir steini".

Enn fremur segir oddviti: "Ég vil taka það fram, að Breiðuvikurhreppur mun
verða reiðubúinn til að láta jarðirnar til ábúðar, hvenær sem ábúandi býðst."


